
SESIÓN     ORDINARIA     DA     XUNTA     DE     GOBERNO     LOCAL   D  O     DÍA   16  DE MARZO    DE
2017.-

Na Casa Consistorial de Ames, sendo as nove horas e trinta minutos (9:30 h) do día dezaseis
(16)  de  marzo  de dous mil dezasete  (2017),  reúnese a Xunta de Goberno Local deste
Concello en sesión ordinaria de primeira convocatoria, baixo a Presidencia do alcalde, José
Manuel Miñones Conde, e coa asistencia dos/as tenentes de alcalde, Genma Otero Uhía,
David  Santomil  Mosquera,  José  Blas  García  Piñeiro,  Silvia  Dapena  Liñares,  Mª  Isabel
Vaquero Quintela e Luisa Feijóo Montero.
Asiste a interventora, Margarita Fernández Sobrino.
Actúa de secretaria a titular da Corporación, Rosa Ana Prada Queipo.

PUNTO PRIMEIRO.- ACTAS ANTERIORES.-

O señor presidente pregunta aos asistentes se teñen algunha alegación que formular a acta
da sesión anterior, correspondente á  sesión  ordinaria do 9 de marzo de 2017, e que foi
distribuída con anterioridade, en cumprimento do establecido no artigo 91.1 do Regulamento
de organización, funcionamento e réxime xurídico das entidades locais, aprobado polo Real
decreto lexislativo 2568/1986 de 28 de novembro (ROF). 
Non formulándose alegacións polos asistentes, a Presidencia declara aprobada a acta por
unanimidade.

PUNTO SEGUNDO.- LICENZAS DE OBRA.-

1.-  Dáse  conta  da  solicitude  presentada  por  Diego  Francisco  Mera  Mella con  NIF
44.815.083-C,  para  a  construción  dunha  vivenda  unifamiliar na  parcela  1221-A
-Referencia  catastral  número  15002A515012210000BU-, resultante  da  parcelación
autorizada na Xunta de Goberno Local de 26 de maio de 2016, no lugar de  Buceleiras,
parroquia de Bugallido (Ames).

Figuran no expediente informes favorables da arquitecta municipal e da asesora xurídica de
urbanismo.  Figura  tamén  a  conformidade  da  Intervención  municipal  ás  consideracións
tributarias deste expediente.

Expediente 2016/U022/000068

Cualificación polo PXOM: Núcleo rural disperso.

Superficie construída total: 182,77 m2.

Altura, volumes e ocupación da parcela permitidos: 

Altura máxima: 7m

Ocupación máxima: 30%

Presuposto de execución material segundo o proxecto: 96.110,00 .€

Técnica autora do proxecto: Laura Reboredo Suárez, arquitecta (colexiada núm. 4496)

Descrición das obras:  Vivenda unifamiliar  aislada de planta  baixa  e  soto.  Non incorpora
peches.

En  aplicación  da  Ordenanza  fiscal  reguladora  da  taxa  pola  expedición  de  licenzas
urbanísticas, efectuouse un ingreso por un importe de 193,71 euros.

Vistos os informes técnico e xurídico favorables obrantes no expediente, que propoñen a
concesión  da  licenza  solicitada,  a  Xunta  de  Goberno  Local  por  unanimidade  dos  seus
membros presentes, e previa delegación da Alcaldía (decreto 480/2016), adopta os seguintes
acordos:

Primeiro.- Conceder, salvo o dereito de propiedade e sen prexuízo do de terceiro, licenza de
obra a  Diego Francisco Mera Mella con NIF 44.815.083-C,  para a  construción dunha

vivenda unifamiliar aislada de planta baixa e soto na parcela 1221-A resultante da parcelación
autorizada na Xunta de Goberno Local do 26 de maio do 2016  -Referencia catastral  número
15002A515012210000BU-,  situada  no  Lugar  de  Buceleiras,  Parroquia  de  Bugallido  (Ames),
segundo o proxecto redactado pola arquitecta Laura Reboredo Suárez (colexiada 4496).

Segundo.- Autorizar a división dos terreos destinados a viais e espazos libres, cunha superficie
de 67,00 m2 a efectos do cumprimento da obriga de cesión do artigo 24.2 da Lei do Solo de
Galicia,  cesión  que  condiciona  a  presente  licenza  de  obra  e  que  deberá  formalizarse  en
documento público que deberá achegarse coa solicitude de licenza de primeira ocupación.

Terceiro.-  A eficacia da licenza concedida quedará supeditada ao cumprimento das seguintes
condicións:

As sinaladas no informe da arquitecta municipal:

- Presentarase aval ou fianza como garante da reposición e acondicionamento de danos na vía e
nos servizos por importe de mil trescentos euros (1.300 ).€

- Conectará cos servizos de saneamento e auga potable coidando de non acometer as augas
pluviais á rede de fecais, enlazando coa canle separativa de pluviais no caso en que exista ou
pola  disposición  dun  correcto  drenaxe  na  propia  finca  (segundo  prevé  o  proxecto).  As
canalizacións de saneamento e auga atópanse en execución autorizadas pola licencia 46/2016
(aval RE de data 1-3-2017) ; requírese que conten coa posta en servizo antes do remate da obra
edificatoria e antes da correspondente licencia de primeira ocupación.

-  Deberán  repor  os  elementos  que  se  deterioren  polas  obras  e  acondicionar  a  conexión  e
ampliación de vía en relación ao entorno, en tramos sen beirarrúas disporán canle suficiente para
permitir o paso da auga de escorrenta da cuneta baixo firme.

- Non alterarán a rasante natural do terreo nos lindes da parcela.

- Achegarán oficio de dirección de execución e de coordinador de seguridade e saúde.

- A obra deberá axustarse ao proxecto en base ao cal se lle outorga a licenza.

- Se o director da obra deixa de actuar nela poñeralo en coñecemento do concello. O propietario
está obrigado a nomear e comunicar por escrito ao concello novo facultativo director da obra.

- En todos os casos disporase, a pé de obra, de copia autorizada da licenza municipal e do
proxecto.

-  Durante a  execución da obra adoptaranse tódalas medidas de seguridade e saúde laboral
establecidas na normativa vixente, tanto respecto á edificación como á vía pública. Escombros e
provisións de materiais non poderán amorearse na vía pública. O entullo levarase a vertedoiro
autorizado, de acordo coa normativa.

- Ao remate das obras o propietario porao en coñecemento do Concello co certificado final de
obra visado e asinado polos técnicos directores da obra. Non se concederá alta definitiva nos
servizos municipais mentres non se teña obtido a pertinente licenza de primeira ocupación.

- Colocarase o cartel indicador de obra nun lugar visible dende o exterior.

As sinaladas no informe da asesora xurídica de Urbanismo:

- Os condutores de camións e os responsables das obras deberán coidar de que as rodas dos
mesmos estean limpas de barro antes de acceder á vía pública, así como que a citada vía quede
limpa. 

-  Instarase no Catastro  Inmobiliario  o procedemento de incorporación que corresponda pola
modificación do inmoble derivada da actuación para a que se concede a presente licenza de
obra.

Cuarto.- A licenza caducará por mor da demora na iniciación e finalización das obras, así como
por mor da súa interrupción;  sendo o prazo máximo de iniciación de (6)  seis  meses e o de
terminación de (3) tres anos dende a data do seu outorgamento e non poderá interromperse por
un período superior a (6) seis meses.

Quinto.-  Aprobar  a liquidación provisional  do imposto sobre construcións,  instalacións e
obras  (ICIO)  que  ascende  á  cantidade  de  mil  novecentos  vinte  e  dous  euros  con  vinte
céntimos de euro (1.922,20 ).€

2.- Dáse conta da solicitude presentada por  Manuel Quintas Rey con NIF 44.812.756-Q,
para  a  construción  dunha  vivenda  unifamiliar  e  piscina na  parcela  A resultante  da
parcelación autorizada na Xunta de Goberno Local de 23 de xuño de 2004, no lugar de
Cortes, parroquia de Ortoño (Ames). -Referencia catastral 9640126NH2494S0001EP-.

Figuran no expediente informes favorables da arquitecta municipal e da asesora xurídica de
urbanismo.  Figura  tamén  a  conformidade  da  Intervención  municipal  ás  consideracións
tributarias deste expediente.

Expediente 2017/U022/000001

Cualificación polo PXOM: Núcleo rural tradicional.

Superficie construída total: 315,85 m2.

Altura, volumes e ocupación da parcela permitidos: 

Altura máxima: 7m

Ocupación máxima: 50%

Presuposto de execución material segundo o proxecto: 159.592,16 .€

Técnica  autora  do  proxecto:  Mª  Macarena  Outeiral  Oliveiros,  arquitecta  (colexiada  núm.
4252)

Descrición das obras:  Vivenda unifamiliar aislada en B+1, garaxe no semisoto e piscina de
uso privativo. Incorpora peche.

En  aplicación  da  Ordenanza  fiscal  reguladora  da  taxa  pola  expedición  de  licenzas
urbanísticas, efectuouse un ingreso por un importe de 607,23 euros, o total de taxas a aboar
é de 446,23 euros co que se xenera un dereito a devolución de 161,00 euros..

Vistos os informes técnico e xurídico favorables obrantes no expediente, que propoñen a
concesión  da  licenza  solicitada,  a  Xunta  de  Goberno  Local  por  unanimidade  dos  seus
membros presentes, e previa delegación da Alcaldía (decreto 480/2016), adopta os seguintes
acordos:

Primeiro.- Conceder, salvo o dereito de propiedade e sen prexuízo do de terceiro, licenza de
obra a  Manuel Quintas Rey con NIF 44.812.756-Q, para a  construción dunha vivenda
unifamiliar aislada, piscina e peche na parcela A, resultante da parcelación outorgada pola
Xunta  de  Goberno  Local  o  23  de  xuño  de  2004  -Referencia  catastral
9640126NH2494S0001EP-  situada  no  Lugar  de  Cortes,  Parroquia  de  Ortoño  (Ames),
segundo o proxecto redactado pola arquitecta Mª Macarena Outeiral  Oliveiros (colexiada
núm. 4252).

Segundo.-  Autorizar  a  división  dos  terreos  destinados  a  viais  e  espazos  libres,  cunha
superficie de 108,00 m2 a efectos do cumprimento da obriga de cesión do artigo 24.2 da Lei
do  Solo  de  Galicia,  cesión  que  condiciona  a  presente  licenza  de  obra  e  que  deberá
formalizarse  en  documento  público  que  deberá  achegarse  coa  solicitude  de  licenza  de
primeira ocupación.

Terceiro.-  A  eficacia  da  licenza  concedida  quedará  supeditada  ao  cumprimento  das
seguintes condicións:

As sinaladas no informe da arquitecta municipal:

- Presentarase aval ou fianza garante da reposición de danos na vía, conexión a servizos e
correcta execución do fronte por importe de 3.900 euros.

- Antes do inicio das obras presentarán proxecto de execución en coherencia co proxecto básico
(dada a configuración volumétrica das cubertas serán de tella en cumprimento establecido no
PXOM ). Tamén achegará estudio básico de seguridade e saúde e oficios de nomeamento de
director de obra, de director de execución de obra, de coordinador de seguridade e saúde e
certificación enerxética de proxecto, documentos todos eles visados polos colexios profesionais
correspondentes.

-Conectará cos servizos de saneamento e auga potable (sen conectar pluviais coas fecais)  e
acondicionará a ampliación de vía para o uso público no proxecto de execución e reporá os
elementos deteriorados.

-Non se alterará a rasante natural  do terreo nos lindes da parcela e calquera escavación ou
movemento de terras preto no linde que proxecte a contención correspondente será executado
por  bataches  ou  asimilable  garante  de  que  non  se  produza  o  mínimo  derrube  na  parcela
colindante de xeito que non se condicionen as condicións de execución do peche do colindante.

- Respecto do peche previsto en proxecto de dous metros de altura e para a súa concreción no
proxecto  de  execución,  vese que  os  planos  reflicten  dous  tratamentos  respectivamente  dun
metro de alto cada un, deste xeito en cumprimento do PXOM no fronte soamente o tramo inferior
será macizo, sobre o que se autoriza un cerramento diáfano (asemellan lamas horizontais, que
terán a separación suficiente).

- A obra deberá axustarse ao proxecto en base ao cal se lle outorga a licenza.

- Se o director da obra deixa de actuar nela poñeralo en coñecemento do concello. O propietario
está obrigado a nomear e comunicar por escrito ao concello novo facultativo director da obra.

- En todos os casos disporase, a pé de obra, de copia autorizada da licenza municipal e do
proxecto.

-  Durante a  execución da obra adoptaranse tódalas medidas de seguridade e saúde laboral
establecidas na normativa vixente, tanto respecto á edificación como á vía pública. Escombros e
provisións de materiais non poderán amorearse na vía pública. O entullo levarase a vertedoiro
autorizado, de acordo coa normativa.

- Ao remate das obras o propietario porao en coñecemento do Concello co certificado final de
obra visado e asinado polos técnicos directores da obra. Non se concederá alta definitiva nos
servizos municipais mentres non se teña obtido a pertinente licenza de primeira ocupación.

- Colocarase o cartel indicador de obra nun lugar visible dende o exterior.

As sinaladas no informe da asesora xurídica de Urbanismo:

- Os condutores de camións e os responsables das obras deberán coidar de que as rodas dos
mesmos estean limpas de barro antes de acceder á vía pública, así como que a citada vía quede
limpa. 

-  Instarase no Catastro  Inmobiliario  o procedemento de incorporación que corresponda pola
modificación do inmoble derivada da actuación para a que se concede a presente licenza de
obra.

Cuarto.- A licenza caducará por mor da demora na iniciación e finalización das obras, así como
por mor da súa interrupción;  sendo o prazo máximo de iniciación de (6)  seis  meses e o de
terminación de (3) tres anos dende a data do seu outorgamento e non poderá interromperse por
un período superior a (6) seis meses.

Quinto.- Recoñecer o dereito á devolución do importe ingresado en exceso en concepto de
taxas pola expedición de licenzas urbanísticas que alcanza a cantidade de cento sesenta e un
euros (161,00 ) segundo se desglosa a continuación. A tal efecto requírese ao interesado para€
que comunique o número de conta no que realizar a devolución.

Superficie construída vivenda unifamiliar 

200,00 m2 0,33 /m2€ 66,00 €

115,85 m2 1,61 /m2€ 186,52 €

Expedición e subministro do cartel de obra 129,14 €

Obras de instalación de tanques, depósitos de almacenamento de
auga, piscinas, etc, así como outros depósitos de almacenamento
de gas, petróleos, gasóleos e similares

64,57 €

TOTAL TAXAS 446,23 €

TOTAL TAXAS ABOADAS 607,23 €

IMPORTE TAXAS A DEVOLVER 161,00 €

Sexto.-  Aprobar  a  liquidación  provisional  do  imposto  sobre  construcións,  instalacións  e
obras (ICIO) que ascende á cantidade de tres mil cento noventa e un euros con oitenta e
catro céntimos de euro (3.191,84 ).€

PUNTO TERCEIRO.- MODIFICACIÓN DE LICENZA DE PARCELACIÓN.-

1.- Expediente 2016/U018/000010

Dáse conta da solicitude presentada por José Astray Lorenzo co NIF 33.104.824-G, para a
modificación  de   parcelación  do  resto  de  finca  matriz  b)  da  número  207  da  zona  de
concentración parcelaria  de Santo Tomás de Ames e San Esteban de Covas (referencia
catastral número 9686327NH2498N0001YQ), parcelación autorizada mediante resolución de
Alcaldía 898/2011 o 6 de xullo de 2011.

Figuran no expediente informes favorables da arquitecta municipal e da asesora xurídica de
Urbanismo.  Figura  tamén  a  conformidade  da  Intervención  municipal  ás  consideracións
tributarias deste expediente.

Cualificación do solo segundo PXOM: Solo de núcleo rural disperso.

Parcela referencia catastral: 9686327NH2498N0001YQ

Superficie catastral: 3.187 m2

Descrición e estado actual da parcela: 

Segundo escritura defínese como “Al  sitio  de  Soutelán, parroquia  y  municipio  de Ames,
terreno  dedicado  a  labradío  de  una  superficie  de  tres  mil  cuatrocientos  dos  metros
cuadrados  que  linda:  Norte,  carretera  de  Rojos  a  Portomouro;  Sur,  parcela  segregada
descrita en el anterior apartado a); Este, Manuela y Carmen García López; y Oeste, camino
construído por Concentración parcelaria.

Parcela ref. catastral nº 9686327NH2498N0001YQ de superficie catastral 3.187 m2

Parcela de superficie 3.105,92m2 segundo o levantamento de proxecto.

Non existen construcións preexistentes sobre a finca.

Parcelación proposta

Proponse dividir a finca aportada en tres parcelas de resultado, finca A-1, finca A-2 e finca A-
3, de mais de 1000m2 cada unha, modificando a xa autorizada polo Decreto 898/2011, de 06
de xullo de 2011.

En  aplicación  da  Ordenanza  fiscal  reguladora  da  taxa  pola  expedición  de  licenzas
urbanísticas, aboáronse as taxas por importe de 193,71 euros.

Á vista dos informes favorables,  técnico e xurídico,  obrantes no expediente,  a  Xunta de
Goberno  Local,  por  unanimidade  dos  seus  membros  presentes,  previa  delegación  da
Alcaldía (decreto 480/2016), adopta os seguintes acordos:

Primeiro.-  Conceder, salvo o dereito de propiedade e sen prexuízo do de terceiro, a  José
Astray Lorenzo co NIF 33.104.824-G, modificación da licenza de parcelación (concedida
mediante  Decreto  898/2011,  do  6  de  xullo)  da  finca  coa  referencia  catastral  número

9686327NH2498N0001YQ, sita no Lugar de Lombao, Parroquia de Covas (Ames) en tres novas
parcelas segundo  o  derradeiro  documento  técnico  redactado  pola  arquitecta  María  Carmen
Novoa  Sío  (colexiada  núm.  3.831)  en  marzo  do  2017  e  o  informe  subscrito  ao  efecto  pola
arquitecta municipal, sendo a descrición das parcelas de resultado a seguinte:

Parcelas
resultado

Superficie
bruta

Cesión viais ao
concello

Superficie neta Servidume de  protección
estrada  autonómica  (2m
do dominio)

Superficie  neta  e  deducida
servidume  de  protección
estrada autonómica

Finca A-1 1.086,99 m2 77,07 m2 1009,92 m2 55,35 m2 954,57 m2

Finca A-2 1.016,66 m2 1016,66 m2 54,74 m2 961,92 m2

Finca A-3 1.002,27 m2 38,07 m2 964,20 m2 964,20 m2

TOTAL 3.105,92 m2 115,14 m2

Segundo.- Autorizar a división dos terreos destinados a regularización de viario, cunha superficie
total de 115,14 m2  dos que correspondería ceder ao Concello, por dar fronte a viario público
municipal, 77,07 m2 da finca A-1 e 38,07 m2 da finca A-3). División que se autoriza a efectos do
cumprimento da obriga de cesión do artigo 24 da Lei do Solo de Galicia, cesión que condiciona a
presente licenza de parcelación e que deberá formalizarse en documento público.

Terceiro.-  Formalizarase ante o Catastro Inmobiliario a declaración conducente a incorporación
no mesmo da modificación derivada da actuación para a que se outorga a presente licenza.

Cuarto.- Facultar ao señor alcalde,  para cantas actuacións de trámite sexan precisas para a
mellor execución do acordado.

PUNTO CUARTO.- LICENZA DE SEGREGACIÓN/DIVISIÓN DE LOCAL.-

Expediente 2017/U018/000002

Dáse conta da solicitude presentada por Mónica Fernández López co NIF 34.263.254-Q, para
segregación do baixo comercial situado na Travesía da Peregrina 5, local 3, de Bertamiráns.

Figuran no expediente  informes favorables  da arquitecta municipal  e  da asesora  xurídica  de
Urbanismo. Figura tamén a conformidade da Intervención municipal ás consideracións tributarias
deste expediente.

Parcelación proposta

O proxecto prevé dividir en dous locais independentes a superficie dun baixo comercial que hoxe
ten dous frontes; un á Travesía da Peregrina e outro á zona verde pública do M7-01.

Será necesaria a tramitación que corresponda para a execución dos elementos construtivos que
supoñan separación física entre locais.

Non se  garante  que todos os  usos  ou  actividades  sexan  posibles  nos  locais  resultantes  da
parcelación autorizada aínda que cumpre cos mínimos xerais reflectidos no proxecto técnico.

En aplicación da Ordenanza fiscal reguladora da taxa pola expedición de licenzas urbanísticas,
foron aboadas as taxas por importe de 129,14 euros.

Á vista dos informes favorables, técnico e xurídico, obrantes no expediente, a Xunta de Goberno
Local,  por unanimidade dos seus membros presentes,  previa delegación da Alcaldía (decreto
480/2016), adopta os seguintes acordos:

Primeiro.-  Conceder  a  Mónica Fernández López co  NIF  34.263.254-Q, autorización para a
división  ou  segregación  de  local,  finca  coa  referencia  catastral  de  orixe  número
8456813NH2485N00321F, sito na Travesía da Peregrina,  5,  local  3 de Bertamiráns,  en outros
dous  que  xa  contan  coa  referencias  catastrais  8456813NH2485N0032IF  e
8456813NH2485N1032YS,   segundo  o  documento  técnico  redactado  polo  arquitecto  don
Eugenio  Torreira  Pais  (colexiado  Nº  2865)  e  o  informe  subscrito  ao  efecto  pola  arquitecta
municipal., sendo a descrición das parcelas de resultado a seguinte:

Locais de resultado Superficie útil (*) m2 Ref. Catastral Fronte a dominio público Uso

Local 3 94,57m² 8456813NH2485N003 Á Travesía da Peregrina Local  comercial

2IF sen especificar

Local 3A 46,23m² 8456813NH2485N10
32YS

Á zona verde pública

Total 140,80m2

Segundo.- Facultar ao señor alcalde, para cantas actuacións de trámite sexan precisas para 
a mellor execución do acordado.

PUNTO QUINTO.- LICENZA DE PRIMEIRA OCUPACIÓN.-

Dáse conta da documentación presentada por  María Vilariño Arufe, co NIF 44.830.789-V,
para a tramitación de licenza de primeira ocupación dunha vivenda unifamiliar construída
na parcela coa referencia catastral número 1045321NH3414N0001RT, situada no lugar de
Mourigade, parroquia de Bugallido (Ames).

Achegan o correspondente certificado final de obra, asinado polos técnicos directores das
obras e visado polos colexios correspondentes. A licenza de obras foi concedida pola Xunta
de  Goberno  Local  na  sesión  celebrada  na  data  do  6  de  maio  de  2016  (expediente
2016/U022/000014).

Figura acta de cesión de terreos para viais e espazos libres de 49,76 m2 de data 21 de xullo
de 2016.

Constan no expediente os informes favorables da arquitecta municipal e da asesora xurídica
de  Urbanismo.  Figura  a  conformidade  da  intervención  municipal  ás  consideracións
tributarias deste expediente.

Figura aboada a taxa pola expedición de licenzas urbanísticas por importe de 96,85 .€

Expediente 2017/U007/000003

Vistos os informes técnico e xurídico favorables obrantes no expediente, que propoñen a
concesión  da  licenza  de  primeira  ocupación  solicitada,  a  Xunta  de  Goberno  Local  por
unanimidade  dos  seus  membros  presentes,  e  previa  delegación  da  Alcaldía  (decreto
480/2016), acorda:

Primeiro.-  Conceder  a  María  Vilariño  Arufe,  co  NIF  44.830.789-V, salvo  dereito  de
propiedade  e  sen  prexuízo  de  terceiro,  licenza  de  primeira  ocupación  dunha  vivenda
unifamiliar localizada na parcela coa referencia catastral número 045321NH3414N0001RT,
situada no Lugar de Mourigade, Parroquia de Bugallido (Ames) construción executada ao
abeiro do proxecto para o cal concedeuse licenza en Xunta de Goberno Local de 6 de maio
de 2016, segundo certifican os arquitectos Alfonso Salgado Suárez (colexiado número 1913)
e  Francisco  Liñares  Túñez  (colexiado  número  2674)  e  o  arquitecto  técnico  José  Castor
Campos Rodríguez (colexiado número 2109).

Segundo.- Aprobar a liquidación do imposto sobre construcións, instalacións e obras (ICIO)
complementaria á liquidada con carácter provisional no momento de conceder a licenza. De
acordo co indicado, esta liquidación responderá ao seguinte detalle:

Orzamento de execución material declarado ao momento de solicitar a licenza (base
impoñible da “Liquidación provisional a conta”)

92.269,00 €

Orzamento de execución material declarado ao remate da obra (base impoñible da
"liquidación provisional complementaria

132.858,28 €

Incremento do orzamento 40.589,28 €

Tipo a aplicar 2%

Importe  da liquidación complementaria  do  lClO a ingresar  (tipo  % incremento  do
orzamento)

811,78 €

Pz. Do Concello, nº2. Bertamiráns     concellodeames@concellodeames.gal        Telf: 981 883 002
15220 AMES (A Coruña)                     www.concellodeames.gal                            Fax: 981 883 925

O anterior debe entenderse sen prexuízo da liquidación definitiva que, no seu caso, sexa ditada
no marco co correspondente procedemento inspector,  nos termos do artigo 103 2 a)  da Lei
58/03, de 17 decembro, xeral tributaria.

Terceiro.- Instarase no Catastro Inmobiliario o procedemento de incorporación que corresponda
pola modificación do inmoble derivada da actuación para a que se concedeu a licenza de obra
2016/U022/000014.

Cuarto.- Dar traslado á empresa concesionaria dos servizos de auga e saneamento, aos efectos
pertinentes.

Quinto.- Facultar  ao  señor  alcalde,  para  cantas  actuacións  sexan  precisas  para  a  mellor
execución do acordado.

PUNTO  SEXTO.-  APROBACIÓN  E  DENEGACIÓN  DE  REQUERIMENTO  DE
DOCUMENTACIÓN  DAS  AXUDAS  ECONÓMICAS  DE  PAGAMENTO  ÚNICO  DE  FAMILIA
NUMEROSA DO CONCELLO DE AMES TRAMITADAS NO ANO 2016.-

A Xunta de Goberno Local de 22 de setembro de 2016, deu aprobación ás bases reguladoras da
convocatoria de axudas destinadas ao apoio económico ás familias numerosas do Concello de
Ames, exercicio 2016 (BOP núm. 199, de 20 de outubro de 2016).

A  Xunta  de  Goberno  Local  de  15  de  decembro  de  2016  deu  aprobación  a  concesión  e
denegación  das axudas de familia  numerosa do Concello  de  Ames 2016.  No punto terceiro
requírese documentación a unha serie de solicitudes para poder continuar coa tramitación do
expediente.

Visto  o  informe  da  asesora  xurídica  de  Servizos  Sociais  de  data  14  de  febreiro,  a  acta  da
Comisión Avaliadora de 16 de febreiro, e o informe favorable de fiscalización 64/2017, de data 9
de marzo de 2017, a Xunta de Goberno Local por unanimidade dos seus membros presentes,
previa delegación da Alcaldía (decreto 480/2016), adopta os seguintes acordos:

Primeiro.- Conceder a axuda destinada ao apoio económico ás familias numerosas do Concello
de Ames,  exercicio  2016,  consistente  nun pagamento único de 1.200 euros  por  unidade de
convivencia, ás persoas solicitantes que se relacionan a continuación, por ter atendido en tempo
e forma os requirimentos de documentación e cumprir cos requisitos establecidos no artigo 5 das
bases reguladoras:
UTS de Bertamirans:
1.- Claudia Favia del Valle Alzolay. NIE nº X5893051Z
2.- Verónica Moreto Nieves. DNI nº 34.264.500 C
3.- José J. Gutiérrez Surárez. DNI nº 78.798.291 S
4.- Mª Asunción Rojo Pombo. DNI nº 78.801.196 E
5.- Dorka Delgado Ferrera. DNI nº 49.670.771 V
6.- Gema María Ferreiro Losa. DNI nº 44.828.754 Y
7.- Teresa Ana Miguez Nordquist. DNI nº 76.576.531D
8.- Lara López Barreiro. DNI nº 44.849.696 H
9.- Miguel Ramón Barreiro Rodríguez. DNI nº 44.816.338 X
10.- Mª del Carmen Mato Pedrido. DNI nº 33.277.598 W

UTS de Milladoiro:
1.- Dulce Soraya Rodríguez Castellanos. DNI nº 46.291.215 N
2.- Belkys Altagracia Sánchez Acosta. DNI nº 46.096.018 Q
3.- Fabiana Carla da Silva. NIE nº X7593917 F
4.- Ana Karina Rodríguez Rodíguez. NIE nº X4813657 X
5.- Ringo Bordolino Erramouspe Martínez. NIE nº X9645550V
6.- Mª Jesús Fernández Agra. DNI nº 33.271.839 Q
7.- Juan Montoya Jiménez. DNI nº 33.547.869 Y

8.- Mª Jesús Casal Mosquera. DNI nº 44.808.202 Q
9.- Cristina Lamas Rey. DNI nº 33.289.490 A
10.- Iurie Pinzaru. NIE nº X7563306 D
11.- José Luis Fernández Fernández. DNI nº 44.807.705 W

Segundo.- Denegar  a  axuda  destinada  ao  apoio  económico  ás  familias  numerosas  do
Concello de Ames, exercicio 2016, ás persoas solicitantes que se relacionan a continuación
porque a pesares de ter atendido en tempo e forma os requirimentos de documentación,
NON  cumpren  cos  requisitos  establecidos  no  artigo  5  das  bases  reguladoras  da
convocatoria, polos motivos que se expoñen:

-UTS de Bertamiráns:
1.- Mª Pilar Jiménez Ramírez. DNI nº 32.414.844 R: Incumprimento do requisito establecido
no párrafo primeiro do artigo 5 das Bases de ter a unidade de convivencia fixada a súa
residencia habitual no Concello de Ames cun mínimo dun ano de antiguedade ininterrompido
á data de formulación da solicitude. En fase de requirimento aporta declaración xurada de
que  Angel  Bentos Jiménez,  neto da solicitante en acollemento familiar,   trasladou a  súa
residencia habitual a Santiago no ano 2016.

- UTS de Milladoiro:
1.-  Lidia  Amparo  Fernández  Lozano.  DNI  nº  44.846.843  V: Incumprimento  do  requisito
establecido no artigo 5 c) das Bases de acreditar ter a custodia dos fillos/as menores de
idade. En fase de requirimento non aporta copia compulsada de auto medidas provisionais
ou sentenza que acredite ostentar a condición de proxenitor custodio, limitándose a aportar
a copia compulsada da demanda de divorcio presentada en data 9 de novembro de 2016.
2.-Graciela Vanessa Fernández Morales. DNI nº  77.679.951 G:  Incumprimento do requisito
establecido no párrafo primeiro do artigo 5 das Bases de ter a unidade de convivencia fixada
a  súa  residencia  habitual  no  Concello  de  Ames  cun  mínimo  dun  ano  de  antiguedade
ininterrompido  á  data  de  formulación  da  solicitude.  En  fase  de  requirimento  aporta
declaración xurada e copia compulsada do pasaporte de  Christopher Bryan Gilbert Reyes
Fernández con data de entrada en España o 12 de xaneiro de 2016.
3.-María Lela Viana de Lima. NIE nº Y2643598 S: Incumprimento do requisito establecido no
párrafo  primeiro  do  artigo  5  das  Bases  de  ter  a  unidade  de  convivencia  fixada  a  súa
residencia habitual no Concello de Ames cun mínimo dun ano de antiguedade ininterrompido
á data de formulación da solicitude. En fase de requirimento a solicitante xustifica ostentar a
custodia  dos  fillos  menores  de  idade,  un  dos  motivos  polo  que  fora  requirida,  non
acreditando,  pese a ser  debidamente requirida,  os motivos xustificados polos que   M.ª
Helena de Lima Costa non ten a antiguedade esixida nas Bases.
Terceiro.- Ter por desistidos/as da solicitude da axuda destinada ao apoio económico ás
familias numerosas do Concello de Ames, exercicio 2016, por non atender en tempo e forma
os requirimentos de documentación, de conformidade co disposto no artigo 68.1 en relación
co artigo 21 da Lei 39/2015, de 1 de outubro do Procedemento administrativo común das
administracións públicas, as seguintes persoas solicitantes: 
 UTS de Bertamiráns:
1.- Jesús Botana Botana. DNI nº 44.809.752 M
2.- Mª Sol Rosal Oyoque. DNI nº 45.958.227 M

 UTS de Milladoiro: 
1.- Francisco Manuel Rios Ferreira. DNI nº 33.294.815 S
2.- Diana Lida Rosero Gaviria. NIE nº X6607743 G
3.- Rosalía Cardama Loride. DNI nº 44.824.989 J

Pz. Do Concello, nº2. Bertamiráns     concellodeames@concellodeames.gal        Telf: 981 883 002
15220 AMES (A Coruña)                     www.concellodeames.gal                            Fax: 981 883 925

4.- Mª del Carmen Falcón Ruibal. DNI nº 76.861.563 W
Cuarto.- Facultar ao señor alcalde,  para cantas actuacións de trámite sexan precisas para a
mellor execución do acordado.

PUNTO SÉTIMO.- RESOLUCIÓN DO CONTRATO PRIVADO DO SERVIZO DE TESOURERÍA E
RECADACIÓN DAS TAXAS POLOS SERVIZOS PÚBLICOS DE ABASTECEMENTO DE AUGA
POTABLE,  SANEAMENTO,  DEPURACIÓN  DE  AUGAS  RESIDUAIS  E  RECOLLIDA,
TRASLADO,  TRATAMENTO  E  ELIMINACIÓN  DE  RESIDUOS  SÓLIDOS  URBANOS  DO
CONCELLO DE AMES.

Pola  Xunta de Goberno Local de 24 de novembro de 2016 iniciouse expediente de contratación
do “Servizo de tesourería e recadación das taxas polos servizos públicos de abastecemento de
auga potable,  saneamento,  depuración de augas residuais  e recollida,  traslado,  tratamento e
eliminación de residuos sólidos urbanos do Concello de Ames”, por procedemento negociado
sen publicidade. 
O expediente respondía a unha segunda licitación do servizo ao quedar deserto o expediente de
contratación  iniciado na Xunta de Goberno Local do 29 de setembro de 2016.
Con  data  de  17  de  decembro  de  2016  procédese  á  adxudicación  do  contrato  á  entidade
financeira  Banco Santander. 
O 19 de xaneiro de 2017 formalízase o contrato, co obxectivo de que o mesmo estivese vixente
no momento de que se iniciase o contrato do “Ciclo integral da Auga”, adxudicado o 29  de
decembro de 2016.
Con data de  22 de febreiro de 2017 a entidade financeira Banco Santander presenta por R.E.
número 000/1733 escrito desistindo da execución do contrato,  alegando a imposibilidade de
prestar o servizo tal e como está descrito nos Pregos que rexen a contratación e que forman
parte deste contrato.
A imposibilidade de prestación do servizo por parte da adxudicataria nos términos previstos nos
pregos supón un incumprimento substancial  do contrato e polo tanto da lugar a unha causa
resolución do mesmo. 
Tendo  en  conta  que  o  incumprimento  dos  términos  do  contrato  responde  unicamente  á
imposibilidade de prestación do servizo manifestada pola adxudicataria,  a Xunta de Goberno
Local, por unanimidade dos seus membros presentes, adopta os seguintes acordos:
Primeiro.-  Tomar  razón  do  escrito  presentado pola  entidade  financeira  Banco  Santander  en
relación á imposibilidade de prestar os servizos definidos no contrato  do  “Servizo de tesourería
e recadación das taxas polos servizos públicos de abastecemento de auga potable, saneamento,
depuración de augas residuais e recollida, traslado, tratamento e eliminación de residuos sólidos
urbanos do Concello de Ames” 
Segundo.- Resolver o contrato do “Servizo de tesourería e recadación das taxas polos servizos
públicos  de abastecemento de  auga  potable,  saneamento,  depuración  de  augas  residuais  e
recollida, traslado, tratamento e eliminación de residuos sólidos urbanos do Concello de Ames”
formalizado co Banco Santander en data de 19 de xaneiro de 2017.
Terceiro.- Dar traslado do presente acordo a entidade financeira Banco Santander.

E non habendo máis asuntos que tratar levántase a  sesión ás nove horas e corenta e cinco
minutos, estendéndose a presente acta que asina o señor presidente, do que certifico.

